
Nifirhu

ghax waslet il-festa

‘ Christopher Bartolo

Min jaf kemm hawn nies 1i ta’ kull sena jkunu
geghdin jistennew il-festa taghna b hegga kbira. Kif
jaf kulhadd, kull belt u rahal f’Malta u Ghawdex, il-
bic¢ca 1-kbira minnhom fl-istagun tas-sajf, jaghmlu
I-festa f’gieh il-patrun jew il-patruna taghhom.
Hafna minn dawn il-festi jigu dejjem fl-istess tmiem
il-gimgha ta’ kull sena; ohrajn ikunu ffesteggjati fil-
gurnata liturgika taghhom. Il-komunitajiet fl-irhula
ta’ Malta u Ghawdex tarahom jghixu dan iz-Zmien
tal-festa bl-iktar mod ferriehi.

Il-festi taghna huma wirt li writtna minghand
missirijietna. Minkejja opinjonijiet differenti fuq
il-festi taghna, dawn ghadhom ikunu mistennija u
mfittxija minn kull komunita parrokkjali fi gziritna.

Nistghu nghidu li matul is-sena jkunu organizzati
mijietta’ festi u okkazjonijiet differenti,nibdew minn
twelid ta’ tarbija u nistghu nsemmu kull okkazjoni
ohra li tnissel fina xi forma ta’ ferh u sodisfazzjon.
Kull festa fiha sinifikat, valur u messagg ghal kull
min ikun gieghed jorganizzaha u l-izjed lil kull min
ikun gieghed jghixha u jiehu sehem fiha.

Bla dubju ta’ xejn, kull festa tirrikjedi hafna
hsieb u xoghol ghal hafna nies — l-iktar ghal dawk
li jkunu verament dilettanti tal-festa li ssibhom
f’kull rahal. Ghalihom il-festa hi kollox. Dawn in-
nies jaghtu l-kontribut taghhom b’mod volontarju u
minghajr ebda hsieb ta’ hlas. Hafna drabi, jaghmlu
hafna sagrific¢ji u anke jiccahdu minn hafna
affarijiet. Mohhhom ikun kif il-festa tkun success.
Hawnhekk nixtieq insellem lil dawn in-nies kollha
li jahdmu u jaghtu s-sehem taghhom matul is-sena
kollha b’mod partikulari matul il-granet tal-festa.
Ghall-grazzja t’Alla, fil-parroc¢a taghna ghandna
hafna ghaqdiet u kumitati ghal kull tip ta’ attivita li
taghmel parti mill-festa. Ghal dawn 1-ghaqdiet jien
ghandi kull rispett.

Bhala sagristan, mill-bidu tal-hidma tieghi fl-
1976, lil kull ghaqda li hawn fil-Mellieha, minn
qalbi offrejtilhom kull ghajnuna li jista’ jkollhom
bzonn. Fuq dawn I-ghaqdiet jiena ma nistax nikteb

dwarhom ghaliex zgur m’iniex dagshekk aggornat
u nfurmat fuq kull haga li jorganizzaw. Jiena niehu
hsieb zewg gruppi li jahdmu mill-qrib mieghi
u mas-sagristana tas-Santwarju, Suor Manwela
Grixti. Qieghed nirreferi I-ewwel nett ghall-Grupp
Santa Marta li fih insibu grupp ta’ nisa li darba
fil-gimgha, flimkien mieghi u mas-sagristana tas-
Santwarju, niehdu hsieb it-tindif generali taz-zewg
knejjes taghna.

Jidher ¢ar li dan il-grupp huwa ghall-qalb
il-komunita Mellihija ghaliex nir¢ievi hafna
kummenti pozittivi ta’ ringrazzjament sabiex
inwassalhom lil dawn in-nisa dedikati. Ghan-nom
ta’ hafna nies, nixtieq nirringrazzja lil dawk in-nisa
li ghadhom attivi fi hdan dan il-grupp kif ukoll lil
dawk 1i m’ghadhomx jaghtu s-servizz taghhom
minhabba diversi ragunijiet. Nixtieq insellem
ukoll lill-membri ta’ dan il-grupp li tant hadmu u
li llum m’ghadhomx maghna. It-tieni grupp huwa
dak tad-daqq tal-gniepen. Il-membri rgiel ta’ dan il-
grupp fil-festi taghna jiddedikaw hafna hin sabiex
isemmghulna dawk il-moti ferrieha li tant huma
ghall-qalb il-Mellihin.

Ma nistax ma nsemmix il-kontribut 1i tant
jaghtu minn qalbhom iz-zewg baned li ghandna fir-
rahal taghna. Kif dejjem ktibt u ghedt, minn tfuliti
dejjem kelli imhabba specjali ghaz-zewg baned
taghna. Dejjem apprezzajt is-sehem taghhom fi-
attivitajiet li jiehdu sehem fihom kemm fir-rahal
taghna u anke barra mir-rahal. Minn meta gejt
mahtur sagristan, nistqarr 1i r-rispett lejn dawn iz-
7zewg ghaqdiet muzikali zdied ghaliex dejjem sibt
ir-rispett rec¢iproku u l-ghajnuna fil-hidma tieghi.
Barra minn hekk, jien dejjem offrejtilhom kull
ghajnuna li jkollhom bzonn, mhux biss fi zmien il-
festa titulari, izda wkoll meta jkollhom xi okkazjoni
jew xi anniversarju specjali.

L-aspett religjuz f’kull festa titulari ghandu jkun
il-qofol u l-iskop ewlieni, I-ewwel u qabel kollox, il-
funzjonijiet fil-knisja ghandhom jiehdu pre¢edenza

fuq l-attivitajiet esterni. Tiehu gost tara hafna nies
jiehdu sehem attiv fil-funzjonijiet li jibdew bin-
noveni. Dawn huma disat ijiem ta’ preparazzjoni
ghall-festa fejn fihom, kull jum ikun iddedikat lil
xi sezzjoni mill-komunita fosthom il-kleru, it-tfal,
iz-zghazagh, l-anzjani, il-mizzewgin, I-ghaqdiet
religjuzi u l-ghaqdiet ¢ivili. B’hekk, il-komunita
kollha tkun gieghda tigi mistiedna biex tiehu sehem
f’dawn il-funzjonijiet tant sbieh.

Il-qofol tal-festa jintlahaq lejlet u nhar il-festa.
Lejlet il-festa tibda bit-translazzjoni — funzjoni
qasira per0 sabiha u sinifikanti. Imbaghad il-
funzjoni titkompla bil-kant tal-ghasar fejn fih
jitkantaw is-Salmi, [-Antifoni u 1-Magnificat.
Nhar il-festa filghodu tigi c¢celebrata 1-Quddiesa
Solenni fejn fiha jigi minsug il-panigierku f’gieh
il-patrun jew il-patruna. Fil-kaz taghna I-Mellieha,
il-panigierku jkun imfassal u ppreparat sabiex
jinghata hafna taghlim fuq it-twelid, il-virtujiet
u Il-hajja tal-Madonna. Imbaghad filghaxija,
kulhadd ikun qieghed jistenna bil-herqa I-hrug tal-
purcissjoni li, tista’ tghid, iggib fi tmiemha I-festa li
I-ghan prin¢ipali taghha huwa li tressagna izjed lejn
il-Madonna u binha Gesti li huwa s-sors principali
tal-ferh u l-pa¢i f hajjitna.
organizzati matul il-jiem tal-festa jirrikjedu hafna
hsieb, preparazzjonijet u hidma li, hafna drabi,
ma jidhirx. Hawnhekk nixtieq li nsellmu u nuru
lI-apprezzament taghna lill-kappillani, lis-sacerdoti,
lill-Kunsill Pastorali Parrokkjali, lis-sagristani u
dawk li jghinuhom biex jintramaw il-knejjes u hafna
nies ohra li jahdmu bla waqfien sabiex il-knejjes
taghna jinzammu nodfa. Hemm nies ohra li jaghtu
s-sehem taghhom ghas-success tal-festa fosthom
dawk li jdogqu I-gniepen, il-fratelli, l-abbatini, il-
korijiet u dawk li janimaw il-funzjonijiet. Hemm
ohrajn li jaghtu s-sehem taghhom li ma jkunux iridu
li jissemmew u wisq inqas jidhru.

It-tieni parti tal-festa li hija konnessa sew mal-
festa religjuza. Qieghed nirreferi ghall-attivitajiet
esterni li jigu organizzati fil-pjazez u t-toroq taghna.
Hawnhekk jigini f’mohhi I-Grupp tal-Armar — grupp
ta’ rgiel u nisa li matul is-sena kollha jiehdu hsieb
I-armar kollu li jintrama matul il-granet tal-festa.
Dawn jiehdu hsieb mhux biss jarmaw il-pjazez u
t-toroq taghna matul il-granet tal-festa, izda jiehdu
hsieb il-manutenzjoni tieghu u anke jaghmlu armar
&did.

Nerga’ ghal darb’ohra nsemmi s-sehem tal-
baned u l-orkestri muzikali li tant iferrhuna b’dawk
il-mar¢i u programmi sbieh li jesegwixxu fit-toroq
u l-pjazez principali taghna. L-ghaqdiet piroteknici
wkoll jaghtu sehem importanti hafna matul il-festa.
Dawn jahdmu matul is-sena kollha sabiex matul
il-granet tal-festa jkollna nar tal-art u tal-ajru li
jkompli jzid mal-atmosfera ferrihija li tkun gieghda
tirrenja matul il-festa.

Jiena dejjem emmint li I-ftit minn ta’ kulhadd
dejjem ihalli rizultati tajbin. Meta jkollok nies li
lesti jahdmu u jghinu f’kull haga konnessa mal-
festa taghna, kull sena jkollna festa sabiha, u fuq
kollox, festa nisranija u dinjituza kif ghandha tkun
u kif dejjem tkun mistennija minn nies tal-affari
taghhom. Jalla nibqghu nsibu nies li lesti jghinu
sabiex jibga’ jkollna festi nsara kif dejjem kienu fi
Zminijiet missirijietna.

Fl-ahhar nett, irrid inrodd hajr lill-President u
I-kumitat tal-Banda Imperial tas-sehem 1i taghti
matul il-granet tal-festa. Irrid ghal darb’ohra
nirringrazzjahom tal-ghajnuna u r-rispett li wrewni
matul dawn is-37 sena li ilni sagristan. Jalla nibqghu
nahdmu flimkien halli kull meta tasal il-festa nifirhu
flimkien kif tixtieq li jsir il-patruna taghna Marija
Bambina u Ikoll flimkien b’vu¢i u b’qalb wahda
nghidu: It-twelid tieghek, Vergni Marija, ferrah
mhux biss lilna izda lid-dinja kollha.

Viva Marija Bambina!

Heggu lil uliedkom jitghallmu
I-Muzika mal-Banda Imperial

